
2022 - yil 13 - aprel 244-10-0-Q/22 Toshkent viloyati hokimiligi

O‘zbekiston Respublikasi Prezidentining 2022 yil 4 apreldagi “Avtomobil yo‘llarida inson
xavfsizligini ishonchli ta’minlash va o‘lim xolatlarini keskin kamaytirish chora-tadbirlari

to‘g‘risida”gi PQ-190-sonli qarori ijrosi to‘g‘risida.

 

Mamlakatimizda  so‘nggi  yillarda  yo‘l  harakati  xavfsizligini  ta’minlash
tizimini takomillashtirish sohasida keng qamrovli tashkiliy-amaliy ishlar amalga
oshirilib, shu bilan birga, ko‘rilayotgan chora-tadbirlarga qaramasdan, o‘limga olib
kelgan  yo‘l-transport  hodisalarining  soni  hali  ham  yuqori  bo‘lib,  avtomobil
yo‘llarida  xavfsizlikni  ta’minlash  tizimini  tubdan  islox,  qilish  zarurligini
ko‘rsatmoqda.

Jumladan,  yo‘l  infratuzilmasini  harakat  xavfsizligini  ta’minlashning
zamonaviy  talablariga  to‘liq  muvofiqlashtirish,  ushbu  sohadagi
qoidabuzarliklarning barvaqt profilaktikasiga yo‘naltirilgan samarali tizimni yo‘lga
qo‘yish, shuningdek, inson omilini istisno qiluvchi raqamli texnologiyalarni keng
joriy etish talab etilmoqda O‘zbekiston Respublikasi Prezidentining 2022 yil  4
apreldagi PQ-190-sonli  Qarori  ijrosini  ta’minlash maqsadida,  “Mahalliy Davlat
hokimiyati to‘g‘risi”dagi Qonunning 6-25-moddalariga asoslanib; qaror qilaman:

 

1.  O‘zbekiston Respublikasi Prezidentining 2022 yil 4 apreldagi  “Avtomobil
yo‘llarida  inson  xavfsizligini  ishonchli  ta’minlash  va  o‘lim  xolatlarini  keskin
kamaytirish chora-tadbirlari to‘g‘risida”gi PQ-190-sonli qarori ma’lumot va ijro
uchun qaqbul qilinsin.

2. Mazkur qaror bilan quyidagilar inobatga olinsin;

-2022-2025  yillarda  O‘zbekiston  Respublikasida  jamoat  xavfsizligini

ta’minlash  tizimini  rivojlantirish  strategiyasiga  muvofiq,  shuningdek,  Yangi
O‘zbekiston sharoitida avtomobil yo‘llarida inson hayoti va sog‘lig‘ini har qanday
hodisalardan kafolatli himoya qilish maqsadida quyidagilar mamlakatimizda yo‘l
harakati xavfsizligini ta’minlashning dolzarb yo‘nalishlari etib belgilansin;

-avtomobil  yo‘llari  infratuzilmasini  takomillashtirish  va  ularning  sifatini
yaxshilash,  yo‘l  harakati  ishtirokchilarining  “piyoda  -  jamoat  transporti  -
velotransport  –  avtotransport”  ustuvorligi  asosida  xavfsiz  harakatlanishi  uchun
ishonchli shart-sharoitlar yaratish;

-haydovchilarni tayyorlash, qayta tayyorlash va ularning malakasini oshirish
tizimiga  innovatsion  pedagogik  texnologiyalarni  joriy  qilgan  holda,  o‘quv
jarayonini  sifat  jihatidan  yangi  bosqichga  olib  chiqish;

-haydovchi  va  piyodalarning  yo‘l  harakati  qoidalariga  rioya  qilish
madaniyatini  oshirish,  har  qanday  qoidabuzarlik  uchun  jazo  muqarrarligini
ta’minlash;

-yo‘l  harakati  qoidalari  asoslarini  bolalikdan  singdirishni  yo‘lga  qo‘yish,
ushbu amaliyotni maktabgacha ta’lim tashkilotlari va umumta’lim maktablarida
joriy etish;

-yo‘l  harakatini  tashkil  etishni  to‘liq  raqamlashtirish,  ilg‘or  axborot-
kommunikatsiya texnologiyalarini joriy qilgan holda, yangi boshqaruv va nazorat
tizimlarini tatbiq qilish;

-yo‘l harakati qoidalariga so‘zsiz rioya qilinishini ta’minlash hamda ularni
takroran buzish holatlarining oldini olish maqsadida 2022 yil 1 dekabrdan boshlab
quyidagi  tartibni  nazarda  tutuvchi  haydovchilarga  yo‘l  harakati  qoidabuzarligi
uchun jarima ballarini hisoblash tizimi joriy etilsin;

-har bir yo‘l harakati qoidabuzarligi uchun 12 oy davomida alohida jarima
ballari hisoblab boriladi;

-hisoblangan jarima ballari belgilangan miqdordan oshgan hollarda haydovchi
ma’lum muddatga transport vositasini boshqarish huquqidan o‘rnatilgan tartibda
mahrum qilinadi;

-muayyan  davr  mobaynida  yo‘l  harakati  qoidabuzarligi  sodir  etmagan
haydovchilarga  keyinchalik  xisoblangan  jarima  ballarini  qisqartirish  orqali
rag‘batlantirish  choralari  qo‘llaniladi.

3. Viloyat hokimining o‘rinbosari (M.Fayziyev), Viloyat Adliya boshqarmasi
boshlig‘i v.b. (H.Nazarov), Viloyat Ichki ishlar bosh boshqarmasi yo‘l harakati
xavfsizligi  boshqarmasi  boshlig‘i  (B.Nigmanov)  hamda  shahar  va  tuman
hokimlari;

-yo‘l  belgilari,  ko‘rsatkichlari  va  svetoforlarni  o‘rnatish,  yo‘l  chiziqlarini
chizish, piyodalar o‘tish joylarini belgilash orqali yo‘l harakati vositalarini tartibga
solish;

-shahar  va  tuman  markazlarida  chorrahalarni  to‘liq,  raqamli  boshqaruv
tizimiga  o‘tkazish;

-shahar  va  tuman  hokimliklarning  maxsus  ekspluatatsiya-montaj
bo‘linmasi  bino  va  inshootlarini,  ularning  yondosh  hududlari,  moddiy-texnika
bazasini, shu jumladan yangi zamonaviy maxsus texnika bilan ta’minlash, mavjud
kreditor va debitor qarzlari to‘lanishini, ma’nan eskirgan va yaroqsiz holga kelgan
m o d d i y - t e x n i k a  v o s i t a l a r i  h i s o b d a n  c h i q a r i l i s h i n i  i k k i  o y
muddatda  tegishincha  viloyat  Ichki  ishlar  bosh  boshqarmasi  yo‘l  harakati
xavfsizligi  boshqarmasi  huzuriga  o‘tkazilsin.

4.  Avtomobil  yo‘llarida harakatni  tashkil  etish,  boshqarish va xavfsizlikni
ta’minlash sohasidagi  faoliyat  samaradorligini  oshirish maqsadida Yo‘l  harakati
xavfsizligini  ta’minlash  bo‘yicha  xududiy  maxsus  komissiyasi  ilovaga  muvofiq
tuzilsin.

Maxsus komissiyalar zimmasiga quyidagi asosiy vazifalar yuklatilsin:

-yo‘l harakati xavfsizligi sohasida fuqarolarning hayoti va sog‘ligini ishonchli
himoya qilish, yo‘l infratuzilmasining xavfsizlik talablariga to‘liq javob berishini
ta’minlash;

-xududlarda yo‘l harakatini samarali tashkil etish holatini muntazam ravishda
baholab  borish,  ushbu  sohada  davlat  organlari  va  mahalliy  hokimliklarning
samarali faoliyat ko‘rsatishini nazorat qilish;

-yo‘l-transport  hodisalari  sabablarini  chuqur  o‘rganish,  yo‘llarning  xavfli
avariya uchastkalari  ro‘yxatini  tasdiqlash orqali  kelgusida ularning oldini  olish
yuzasidan ilmiy asoslantirilgan takliflar tayyorlash tizimini yaratish;

-yo‘l  harakati  xavfsizligini  ta’minlash  sohasiga  zamonaviy  axborot
texnologiyalarini joriy etish, inson omili va korrupsiya holatlarini istisno etuvchi
avtomatlashtirilgan nazorat tizimlarini ommalashtirishga doir tadbirlarni belgilash;

-hududlarda yo‘l infratuzilmasini yaxshilash, yo‘l-transport bo‘yicha dasturlar
loyihalari ishlab chiqilishini tashkillashtirish va kelishish.

Shunday tartib o‘rnatilsinki, unga ko‘ra:

-yo‘l harakati xavfsizligi bo‘linmalari maxsus komissiyalarning ishchi organi
hisoblanadi;

-ishchi organlar muntazam ravishda tegishli davlat organlarining yo‘l harakati
xavfsizligini ta’minlash bo‘yicha amalga oshirayotgan ishlarini tahlil qilib boradi
va  maxsus  komissiyalarning  yig‘ilishlarida  muhokama qilish  uchun  xujjatlarni
tayyorlaydi;

-hududiy  maxsus  komissiyalar  xar  oyda  yo‘llarning  holati  va  mavjud
infratuzilma,  avariya  o‘choqlari,  qoidabuzarliklarning  tahlilidan  kelib  chiqib,
harakat xavfsizligi, transport va yo‘l sohalariga mas’ul boshqarma va tashkilotlar
rahbarlari  faoliyatini  tanqidiy  o‘rganadi,  xalq  deputatlari  Toshkent  viloyati
Kengashiga  muhokama  qilish  uchun  kiritadi  va  natijalari  bo‘yicha  respublika
maxsus komissiyasiga hisobot taqdim etadi.

Mazkur  qaror  ijrosini  ta’minlash  viloyat  hokimining  qurilish,
kommunikatsiyalar,  kommunal  xo‘jalik,  ekologiya  va  ko‘kalamzorlashtirish
masalalari  bo‘yicha o‘rinbosari  Sh.Mahmudov hamda viloyat  Ichki  ishlar  bosh
boshqarmasi boshlig‘i T.Aripov zimmasiga yuklansin.

 

 

Toshkent viloyati hokimi v.b. Z.Mirzayev

Toshkent viloyat hokimining
2022 yil 13 apreldagi

244-10-0-Q/22-son qaroriga
1-ilova

Avtomobil yo‘llarida harakatni tashkil etish, boshqarish va xavfsizlikni
ta’minlash sohasidagi faoliyat samaradorligini oshirish maqsadida Yo‘l

harakati xavfsizligini ta’minlash bo‘yicha xududiy maxsus komissiya

TARKIBI

t/r lavozimi I.Sh
1 Viloyati hokimi v.b.

Komissiya raisi
Z.Mirzayev

2 Viloyat Ichki ishlar bosh boshqarmasi boshlig‘i
Komissiya raisining  o‘rinbosari

T.Aripov

3 Viloyat transport boshqarmasi boshlig‘i
Komissiya raisining  o‘rinbosari

S.Shoqosimov

4 Viloyat IIBB Yo‘l harakati xavfsizligi boshqarmasi boshlig‘i
Komissiya kotibi

B.Nigmanov

5 Viloyat Favqulodda vaziyatlar boshqarmasi boshlig‘i X.Alibayev
6 Viloyat IIBB Jamoat xavfsizligi xizmati boshlig‘i N.Hubbimov
7 Viloyat Adliya boshqarmasi boshlig‘i v.b. H.Nazarov
8 Viloyat Kasbiy ta’limni rivojlantirish va muvofiqlashtirish

hududiy boshqarmasi boshlig‘i v.v.b.
U.To‘xtayev

9 Viloyat maktabgacha ta’lim boshqarmasi boshlig‘i S.Baratova
10 Viloyat prokurorining birinchi o‘rinbosari A.Kamilov
11 Viloyat hokimligi moliya bosh boshqarmasi boshlig‘i O.Xalikulov
12 Viloyat Davlat soliq boshqarmasi boshlig‘i R.Raimov
13 Viloyat xalq ta’limi boshqarmasi boshlig‘i A.Kamalov
14 Viloyat axborot texnologiya va kommunikatsiyalarni

rivojlantirish boshqarmasi boshlig‘i
X.Yuldashev

15 Viloyat qurilish bosh boshqarmasi boshlig‘i E.Po‘latov
16 Viloyat ekologiya va atrof muhitni muhofaza qilish boshqarmasi

boshlig‘i v.v.b.
B.Jo‘rayev

17 Viloyat avtomobil yo‘llari hududiy bosh boshqarmasi boshlig‘i J.Bekmurzayev
18 Nurafshon TV O.Begaliyev
19 Viloyat hokimining matbuot kotibi – axborot siyosati masalalari

bo‘yicha maslahatchisi
G‘.Sheraliyev


